
DJALUNA TA KUMINSA KU TRABOUNAN DI
REKONSTRUKSHON DI WEG NAAR FUIK NA ALTURA DI
PORTA BLANKU

Willemstad - Servisio pa Obra Publiko, den koperashon ku departamentu tékniko di polis di
trafiko ta anunsid ku djaluna awor 22 aprel 2013 ta kuminsa ku e trabounan di
rekonstrukshon di Weg naar Fuik entre e rotonde na entrada di Santa Barbara Beach & Golf
Resort te na Porta Blanku. E trabounan ta ensera e.o. alsa seguridat di trafiko den e area,
krea espasio pa peaton por kana i asfaltd henter e kaminda di nobo.

E trabounan ta na enkargo di e kontratista Curacaose Wegenbouw Maatschappij (CWM) i lo
dura mas o ménos 3 luna.

Durante ehekushon di e trabounan lo desvid e trafiko i outomobilistanan lo por hasi uso di
rutanan alternativo ku lo indika ku barinan kolo orafio. Tambe lo tin borchinan di
indikashon pa mustra e kambionan nesesario.

Servisio pa Obra Publiko, Departamentu tékniko di polis i e kontratista CWM ta pidi tur
outomobilista pa tene debido kuenta ku e kambionan i kore ku koutela. Tambe ta spera
komprenshon i ta gradisi di antemano pe koperashon.

Servisio pa Obra Publiko ta forma parti di Ministerio di Trafiko, Transporte i Planifikashon
Urbano. Pueblo di Korsou por sigui tur e ultimo desaroyonan di Minister Balborda di
Ministerio di Trafiko, Transporte i Planifikashon Urbano via di su pagina di facebook “Earl
W. Balborda, Minister VVRP’.

